
  
  

‘तिरोहित तितुरघाट’ पुस्तक का विमोचन 

चर्चा में क्यों? 

8 फरवरी, 2023 को छत्तीसगढ़ के मुख्यमंत्री भूपेश बघेल ने अपने निवास कार्यालय में गोविंद पटेल की ‘तिरोहित तितुरघाट’पुस्तक का विमोचन किया। 

प्रमुख बिंदु
इस पुस्तक का संपादन गोविंद पटेल ने किया है तथा भूमिका पुरातत्त्वाविद् प्रभात सिंह ने लिखी है। यह पुस्तक धमधा के तितुरघाट में दो दर्जन से
अधिक सती स्तंभों के पुरातात्त्विक साक्ष्य और उनकी विशेषता पर आधारित है।
धर्मधाम गौरवगाथा समिति ने तितुरघाट के तिरोहित (भुला दिये गए) तालाब को फिर से ढूंढा और श्रमदान व जनसहयोग से उसकी फिर से खुदाई की।
इस स्थान की प्राचीनता व ऐतिहासिकता के साथ ही तालाब के महत्त्व को दर्शाने के लिये इस पुस्तक का प्रकाशन किया गया है।
इस पुस्तक में शिवनाथ नदी के किनारे स्थित 500 साल पुराने चतुर्भुजी तितुरघाट गाँव की ऐतिहासिक पृष्ठभूमि बताई गई है। यह गाँव अब वहाँ से उजड़
गया है, परंतु गाँव का ऐतिहासिक और पुरातात्त्विक महत्त्व दर्शाने वाले सौ से अधिक शिलाखंड, स्थापत्य खंड वहाँ बिखरे पड़े हैं, जिनमें तीन
शिलालेख और दो दर्जन सती स्तंभ मिले हैं। यहाँ एक मंदिर और तालाब भी थी। धर्मधाम गौरवगाथा समिति ने इस विलुप्त तालाब का पुनर्निर्माण
करवाया।
उल्लेखनीय है कि गोविंद पटेल इससे पहले टमाटर की बंपर पैदावार, तकदीर बदल सकते हैं सुनहरे दाने, छत्तीसगढ़ को तंदुरुस्त बना सकती है भाजी
और छ: कोरी छ: आगर, तरिया अऊ बूढ़वा नरवा नाम की पुस्तिका का प्रकाशन कर चुके हैं।

